
SUÐUROYAR-
SIGLINGIN
Áki Bertholdsen

Tey, sum eru komin eitt
sindur til árs, minnast rokið
ið var, tá ið løgtingið mið-
skeiðis í sjeytárunum sam-
tykti at keypa donsku ferj-
una, Morten Mols, at seta í
sigling ímillum Suður-
oynna og Havnina.

Serliga  hørð var mót-
støðan frá sambandsflokk-
inum, har bara suðuroyar-
tingmaðurin, Jákup Mort-
ensen, sáli, setti seg ímóti
flokkinum og atkvøddi fyri.
Stórir partar av fólka-
flokkinum tóku heldur ikki
undir við keypinum. Eins
og sjálvstýrisflokkurin eis-
ini var ímóti.

Mótstøðufólkini hildu, at

tað var ørskapur at keypa so
stórt skip til Suðuroynna, tí
har ferðaðust so fá fólk, at
tað var mangan, at tað ikki
bar til at manna ein sjavs
umborð, sum onkur tók til.

Og so var beistið har-
afturat flatbotnað og tað
vóru teir, eisini garvaðir
sjómenn, sum svóru uppá,
at hann fór at hann hólvd-
ist, tí hann var bygdur til

sigling á deyðavatni í Dan-
mark.

Men Smyril kom so í
1975 og tað var ein koll-
veltingfyri Suðuroynna.
Fyri fyrstu ferð var heil-
sølubilur at síggja í Suður-
oynni og talið á ferðafólki
og bilum fleirfaldaðust eftir
fáum árum.

Og tað skerst ikki burtur,
at hann eisini hevur fingið

seg royndan onkuntíð. 
So vítt vit vita, er tað enn

ongantíð komið fyri, at
hann hevur avlýst sigling-
ina ein heilan dag, øll hesi
27 árini hann hevur siglt.

Nú syngur hann sín
svanasong. Í oktober 2004
fær hann nýggjan, meiri
framkomnan avloysara og
hetta er sostat næstseinasti
vetur, hann verður álitið hjá

suðuroyingum. 
Hesar myndirnar av

honum av Smyrli á veg út
av Trongisvágsfirði, tók
Leivur Nygaard ein ill-
veðursdag í november- og
tað skilst, at viðhvørt kann
tað vera rættiliga ófýsiligt
hjá umborð viðgjørt. Vit
lata myndirnar tala fyri seg.

Hevur fingið seg royndan

